
Trunçbul qışqırdı, 
stuldan dik atıldı...

Xanım Trunçbul su bardağını qaldırdı və stəkana su tökdü. Elə 
bu zaman qəflətən nazik, uzun triton da şappıltıyla stəkanın içinə 
düşdü. 

Trunçbul qışqırdı, stuldan dik atıldı – lap fişəng sürətiylə. Trunç-
bul – bu yekəpər, nəhəng, yaşıl corablı qadın kənarda dayanıb nanə 
yarpağı kimi əsirdi. 

Onu ən çox qəzəbləndirən o idi ki, kimsə istədiyinə nail olmuş-
du. Bu yekəlikdə qadın stuldan tullanmışdı. O, stəkanın içində bu-
rula-burula üzən bu iyrənc məxluqa baxdı. 

– Matilda! – xanım Trunçbul “hürdü”. – Ayağa dur! 
– Kim? Mən? – Matilda dedi. – Mən nə etmişəm ki?
– Sən, balaca tarakansan, yalançısan! – Trunçbul bağırdı. – Sən 

bu məktəbə layiq deyilsən. Sənin yerin bardır! Sən elə yerdə olma-
lısan! Mən səni bu məktəbdən rədd edəcəm! Səni hokkey ağaclarıy-
la məktəb darvazasından çölə tullamaq lazımdır! Sənin yaşadığın 
evin ətrafına mühafizə dəstəsi yerləşdirmək lazımdır! Səni ən azı 
40 il müddətinə cinayətkarların islahedici müəssisəsinə yollamaq 
lazımdır! 

Trunçbul o qədər qəzəblə danışırdı ki, ağzının kənarlarından 
köpük daşırdı. Amma sinifdə qəzəblənən, özündən çıxan təkcə o 
deyildi. Matildanın da sifəti getdikcə qızarırdı. Etmədiyi hərəkət 
üçün günahlandırılması ona çox pis təsir edirdi. O bilirdi ki, bu 
ədalətsizlikdir. Etmədiyi cinayətdə günahlandırılmaq onun üçün 
yeni bir təcrübə idi. O, yaxşı bilirdi ki, stəkanın içindəki məxluqun 
ona heç bir dəxli yoxdur. Ürəyində fikirləşirdi ki, Trunçbul bu 
dəqiqə stəkanın içindəki məxluqu onun təpəsinə sancaqlayacaq.

Matilda qeyri-adi dərəcədə ağıllı və oxumağa həvəsli 
qızdır. Lakin valideynləri onun dəyərini anlamır və qıza qarşı 
laqeyd davranırlar. Məktəbdə isə o, amansız direktor Miss 
Trançbulun zülmkar qaydalarına qarşı mübarizə aparmaq 
məcburiyyətində qalır. Ancaq mehriban müəllimi Miss Haney 
Matildanın zəkasını və güclü iradəsini kəşf edərək ona dəstək 
olur.

Bir gün Matilda daxili gücünün təkcə ağıllı olması ilə 
məhdudlaşmadığını, qeyri-adi telekinetik qabiliyyətə malik 
olduğunu kəşf edir. Bu gücünü istifadə edərək ədalətsizliyə 
və zalımlığa qarşı mübarizə aparmağa qərar verir.

“Matilda”, biliyin gücü, ədalətin qələbəsi və insanın öz 
taleyini dəyişdirmə bacarığı haqqında sehrli və motivasiyaedici 
hekayədir. Kitab oxuculara mütaliənin, düşünməyin və özünə 
inanmağın nə qədər vacib olduğunu göstərir.

Bu, yalnız uşaqlar üçün deyil, böyüklər üçün də möcüzə 
dolu, əyləncəli romandır.

Oxucu – Matilda

Bu kitab analar və atalar haqqında gülməli əhvalat
lardan ibarətdir. Bəzən bu valideynlərin balaca uşaq-

ları zəhlətökən, iyrənc məxluqlar olsa da, onlar hələ də 
uşaqlarının dünya gözəli olmasını fikirləşirlər. 

Bəzi valideynlər bu məsələdə daha uzağa gedirlər. On-
lar uşaqlarına elə məftun olurlar ki, hətta özlərini uşaqla-
rının dahi olmağına inandırırlar. 

Hə, əlbəttə, burda səhv yoxdur. Bütün dünyada belədir, 
bu, həyatın bir qanunudur. Belə valideynlər uşaqlarının 
dahiliyindən söz açanda, biz daha özümüzü saxlaya bilmir, 
onlara deyirik: “Tez olun, ləyən gətirin, qusmağım gəlir”. 

Belə valideynlərin öz uşaqlarına məftunluğundan 
məktəb müəllimləri də əziyyət çəkirlər: uşaqlarıyla fəxr 
edən ata-anaların boşboğazlığına qulaq asmalı olurlar. 
Amma rüb sonunda bu cür uşaqlar haqqında hesabat 
yazmaq vaxtı gələndə onlar öz bildiklərini yazırlar. Mən o 
müəllimlərin yerinə olsaydım, belə yazardım: “Oğlunuz 
Maksimilian fəlakətdən başqa heç nə deyil. Ümid edirəm 
ki, ailə biznesiniz var, o, məktəbi bitirən kimi siz onu bu 
biznesə dürtüşdürsəniz, lap yaxşı olar. Onsuz da onu heç 
yerdə işə götürən olmayacaq”. Ya da həmin gün kefim 
yuxarı olsa da, yazardım: “Bu bir həqiqətdir ki, cırcıra-
maların ürəyi onların qarın boşluğunda yerləşir. Amma 
qızınız Vanessanın bu rübdəki fəaliyyətini nəzərə alsaq, 
onun heç qarnında da ürəyi yoxdur”. 


